ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	10․05․2023թ.

	1․ Նախագծով նախատեսվում է Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի հաշվին ՀՀ արդարադատության նախարարությանը հատկացնել շուրջ 21.0 մլն դրամ էլեկտրոնային հաշտարարության տեղեկատվական համակարգի մշակման, խորհրդատվական ծառայությունների ձեռքբերման նպատակով: Այս կապակցությամբ առաջարկում ենք հարցը քննարկել հանրային կառավարման մարմինների թվայնացման առաջնահերթությունների և հրատապության համատեքստում՝ 11.03.2022թ. ստեղծված «Հայաստանի տեղեկատվական համակարգերի գործակալություն» հիմնադրամի մասնագիտական կարծիքի առկայության պարագայում:

	Չի ընդունվել է ։
Էլեկտրոնային հաշտարարության տեղեկատվական համակարգի մշակման, խորհրդատվական ծառայությունների ձեռքբերման նպատակով Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի հաշվին ՀՀ արդարադատության նախարարությանը շուրջ 21.0 մլն դրամ հատկացնելու հարցը քննարկվել է Ֆինանսատենտեսական նախարարական կոմիտեի 17.04.2023 թ. նիստում և հաշվի առնելով, որ նախագծի քննարկված խմբագրությամբ նաև այլ վերաբաշխումներ են եղել՝ ստացել է բացասական դիրքորոշում:
Այնուհետև նախագծի ներկայիս խմբագրությունը քննարկվել ու համաձայնեցվել է «Հայաստանի տեղեկատվական համակարգերի գործակալություն» հիմնադրամի ղեկավարի և ոլորտը համակարգող փոխվարչապետի հետ:



